
I. — LOU BON RESCONTRE

A E. Requien

I

LI PASTRE

Ounte èi qu’anas ansin, pastouro?
D’ounte vèn que sias pèr camin

Tant non matin?
De-que vanegas d’aquesto ouro?

LI PASTOURO

Gai pastourèu, venèn ensèn
De la jasso de Betelèn.

LI PASTRE

Fau avié lou goust barrulaire
Pèr ana courre à Betelèn

Em’ aquéu tèms!
E que ié sias anado faire?

LI PASTOURO

Mai, coume! un tant bèu Gloria
N’a pas pouscu vous reviha?

Ll PASTRE

Voulès galeja, pastourello!
Pàuri vous, parlas de travès

E de l’envès:
Avès segur vira cervello!


